
Լոս Անջելես Շրջանի Հանրային Առողջապահության Վարչությունը (Հանրային Առողջապահություն) 

խնդրում է ձեր աջակցությունը Լոս Անջելես շրջանում «նոր կորոնավիրուս հիվանդություն 2019-ի» 

(կրճատ՝ COVID-19)  տարածման դանդաղեցման հարցում։ Այս վիրուսով վարակված մարդկանց թիվը 

շարունակում է աճել։ Ըստ Առողջապահության Համաշխարհային Կազմակերպության՝ COVID-19-ի 

տարածումն աշխարհով մեկ այժմ որակավորվում է որպես համավարակ (պանդեմիկ)։ Մենք պետք է 

աշխատենք միասին, որպեսզի դանդաղեցնենք այս վիրուսի տարածումը տեղական մակարդակում։ 

 
Մենք խստորեն հորդորում ենք, որ համատեղ կեցության բոլոր հաստատությունները վերանայեն և 

թարմացնեն իրենց շտապ օգնության ծրագրերը և քննարկեն կարևոր ծառայությունները շարունակելու 

եղանակները, եթե տեղում կատարվող գործողությունները ժամանակավորապես կրճատվեն։ Մենք 

ցանկանում ենք ձեզ տրամադրել որոշակի ընդհանուր տեղեկություն  COVID-19-ի վերաբերյալ, ինչպես նաև 

այն կոնկրետ գործողությունների մասին, որոնք անհրաժեշտ է իրագործել դանդաղեցնելու համար 

շնչառական հիվանդությունների, այդ թվում COVID-19-ի տարածումը։ Այս փաստաթղթի նպատակն է  օգնել 

համատեղ կեցության հաստատություններին մշակելու հատուկ գործողություններ, որպեսզի․ 

• Կանխվի  և նվազեցվի COVID-19-ի տարածումը ձեր հաստատության ներսում։ 

• Կանխվի  և նվազեցվի COVID-19-ի տարածումը հաստատությունների միջև և դրանցից դուրս։ 

 

Մենք խորհուրդ ենք տալիս այցելել Հանրային Առողջապահության Վարչության կորոնավիրուսի կայք-

էջը, որպեսզի ծանոթանաք այնպիսի աղբյուրների հետ, ինչպիսիք են Բիզնեսի և ձեռնարկատերերի  

ուղեցույցը, Հաճախակի տրվող հարցերը (ՀՏՀ) և Ինֆոգրաֆիկան` 

http://publichealth.lacounty.gov/media/Coronavirus/. 

 

Ընդհանուր տեղեկատվություն 

 

Ի՞նչ է նոր կորոնավիրուսը։ 

Կորոնավիրուսները պատկանում են վիրուսների մեծ ընտանիքին։ Դրանցից շատերը վարակում են միայն 

կենդանիներին, սակայն որոշ կորոնավիրուսներ կարող են կենդանիներից փոխակերպվել (փոխվել) և 

վարակել մարդկանց, և ապա տարածվել մարդուց մարդ։ Հենց այսպես էլ տեղի ունեցավ ներկայումս 

տարածված նոր կորոնավիրուսի դեպքում։ Մարդկանց մոտ կորոնավիրուսները կարող են առաջացնել 

մեղմից մինչև միջին ծանրության հիվանդություն, ինչպիսին է  սովորական մրսածությունը։ Այնպիսի 

վիրուսները, ինչպիսիք են ԾԸՍՇՀ-ը (ծանր ընթացքով սուր շնչառական համախտանիշը) և ՄԱՇՀ-ը 

(Մերձավոր Արևելքի շնչառական համախտանիշը), սա նոյնպես առաջացնում է   լուրջ հիվանդություն, 

ինչպիսին թոքաբորբը։ 

 

Որո՞նք են COVID-19-ի ախտանիշները։ 

Մինչ օրս ստացված տեղեկատվությունները  ցույց են տալիս, որ  նոր կորոնավիրուսը առաջացնում է 

շնչառական հիվանդությանը բնորոշ ախտանիշներ, որոնք են ՝ 

• Հազը 

• Ջերմությունը 

• Շնչարգելությունը կամ դժվարացած շնչառությունը։ 

http://www.publichealth.lacounty.gov/

Մեղմից մինչև միջին ծանրության ախտանիշներ ունեցող բնակիչների  մեծամասնությունը կարող 

են մնալ համատեղ կեցության հաստատությունում։ Սակայն ծանր սիմպտոմներով բնակիչներին 

անհրաժեշտ կլինի տեղափոխել հիվանդանոց։ COVID-19-ի ծանր ախտանիշները ներառում են՝  

դժվարացած շնչառությունը (մեկ անգամից մի քանի բառ ասելու կամ մի քանի քայլ անելու 

անկարողություն), շարունակական ցավ կրծքավանդակի շրջանում, շփոթմունք կամ ոտքի 

կանգնելու անկարողություն, կապտավուն շրթունքներ կամ դեմք, հյուծվածություն, ուտելու կամ 

խմելու անկարողություն մեկից ավելի օր, ինչպես նաև սեփական կարիքները հոգալու 

անկարողություն համատեղ կեցության հաստատությունում։  

 

Ինչպե՞ս են տարածվում կորոնավիրուսները։ 

Ինչպես մյուս շնչառական հիվանդությունները, ինչպիսին գրիպն է, մարդու կորոնավիրուսները առավել 

հաճախ տարածվում են վարակված մարդուց հետևյալ միջոցներով․  

• Կաթիլային ճանապարհով, երբ վարակված մարդը հազում կամ փռշտում է։ 

• Սերտ անձնական շփումով, օրինակ վարակված մարդու խնամք։ 

• Երբ անձը հպվում է այնպիսի առարկաների կամ մակերեսների, որոնց վրա  վիրուսը առկա է, և 

ապա դիպչում է իր բերանին, քթին կամ աչքերին առանց ձեռքերը լվանալու։ 

 

COVID-19-ը նոր վիրուս է, և մենք ամեն օր տեղեկանում ենք, թե ինչպես է այն տարածվում, և որքան 

ժամանակ տևում մինչև անձը  հիվանդանում։ Տեղեկատվության փոփոխության դեպքում մենք Ձեզ 

կտեղեկացնենք։ 

 

Մի՛ ենթադրեք, որևէ անձի նոր կորոնավիրուսով վարակվելու հավանականությունը կախված է նրա   

ռասսայից/ազգային պատկանելիությունից կամ ծագման երկրից։ 

 

Քայլեր  բնակիչների և աշխատակիցների առողջությունն ու անվտանգությունը պաշտպանելու 

համար 
 

Կանխել և նվազեցնել COVID-19- ի տարածումը ձեր հաստատության ներսում 

1. Կիրառեք և խթանեք 
համընդհանուր 
նախազգուշական 
միջոցները 

Պաստառներ / տեղեկություն  

- Բնակիչների և անձնակազմի անդամների համար տեղադրեք 

պաստառներ ձեռքերի լվացման և ախտահանման կարևորության 

մասին։ 

- Տրամադրեք տեղեկություն և կանոնավոր կերպով հիշեցրեք 

բնակիչներին ջերմություն, հազ և/կամ շնչառական դժվարություն  

ունենալու դեպքում զգուշացնել անձնակազմի անդամներին։ 

Հիգիենա 

- Հաճախակի լվացեք ձեռքերը ջրով ու օճառով առնվազն 20  

վայրկյան, կամ օգտագործեք առնվազն 60% սպիրտային հիմքով  

http://www.publichealth.lacounty.gov/

ձեռքերի ախտահանիչ միջոց պետքարան օգտագործելուց հետո, 

 ուտելուց առաջ, քիթը մաքրելուց, հազալուց կամ փռշտալուց հետո։ 

- Հազալիս և փռշտալիս բերանը ծածկեք անձեռոցիկով, ապա 

այն 

 դեն նետեք  և անմիջապես ախտահանեք  ձեռքերը։ Եթե չունեք 

 անձեռոցիկ, օգտագործեք հագուստի թևքը և ոչ թե ձեռքերը: 

- Հնարավորության դեպքում սահմանափակեք սերտ շփումները և  

իրերի համատեղ օգտագործումը, ինչպիսիք են բաժակներ, սպասքը, 

ուտելիքը և ըմպելիքները։ 

 

Սոցիալական հեռավորություն – Համատեղ կեցության 

հաստատությունում խթանեք սոցիալական հեռավորության 

պահպանումը՝ բնակիչներին և անձնակազմի անդամներին 

հնարավորություն տալով միմյանցից առնվազն 6 ոտնաչափ 

հեռավորության վրա մնալ։ Խուսափեք ձեռքսեղմումներից և 

գրկախառնություններից։ 

- Վերադասավորեք ձեր հաստատության ընդհանուր օգտագործման 

տարածքները՝ համոզվելու համար, որ բնակիչները չեն կուտակվում։ 

- Ընդհանուր սենյակներն այնպես դասավորեք, որ աթոռները 6 կամ 

ավելի ոտնաչափ հեռավորություն վրա տեղադրվեն, և դրանք 

միմյանց չնայեն։ Անձեռոցիկները, ձեռքի ախտահանիչ միջոցները 

պետք է  հասանելի լինեն, և ձեռքերը  լվանալու  համար  

լվացարանին մոտ լինեն։ 

- Հնարավորության դեպքում համատեղ սենյակներում անկողինները 

պետք է տեղադրվեն իրարից առնվազն 6 ոտնաչափ հեռավորության 

վրա «գլուխ-ոտք» դիրքով՝ գլուխները միմյանցից հնարավորինս 

հեռու։ 

- Սնունդը պետք է մատուցվի հերթով կամ բացօթյա տարածքներում՝ 

համոզվելու համար, որ պահպանվում է սոցիալական 

հեռավորություն։ Ճաշը միշտ մատուցեք բնակիչների միևնույն խմբի 

համար, որպեսզի նվազեցնեք վիրուսի տարածումը։ 

- Սահմանափակեք հաստատության այցելուների քանակը, 

թույլատրեք  միայն անձնակազմի կարևոր անդամներին։ 

- Բնակիչների տեղափոխումը սահմանափակեք, թույլատրեք   միայն 

կարևոր այցերը։ 

- Դադարեցրեք բոլոր  խմբային գործողությունները։ 

- Որոնեք  տարբերակներ, օրինակ՝ անհատական սեսիաներ կամ 

հեռակա  առողջապահական ծառայություններ՝ հնարավորություն 

տալով բնակիչներին օգտվելու այդ և այլ  տեսակի 

ծառայություններից։   

2. Կատարեք 
բնակիչների 
ախտանիշների 
գնահատում՝ 
անհրաժեշտ 
առանձնացման 
կամ մեկուսացման 
կանոնները 
նախաձեռնելու 
համար 

Նոր բնակիչների ստուգում   

- Ընդունման պահին ստուգեք բոլոր նոր բնակիչներին պարզելու  

համար, թե արդյոք նրանք ունեն սուր շնչառական 

հիվանդություններ, հարբուխի կամ գրիպի ախտանիշներ, 

ջերմություն կամ դրան հաջորդող քրտինք ու դող, նոր առաջացած 

հազ կամ շնչարգելության նշաններ։ 

- Հնարավորության դեպքում ամեն օր ստուգեք  բնակիչների 

առողջական վիճակը՝ համոզված լինելու համար, որ նրանք սուր 

շնչառական հիվանդության նոր ախտանիշներ չունեն։ Հիշեցրեք  

նրանց, որպեսզի ձեզ տեղյակ պահեն ցանկացած նոր շնչառական 

ախտանիշի մասին։ 

- Հնարավորության դեպքում ընդունման պահին և ամեն օր ստուգեք  

բնակիչների ջերմության ցուցանիշները՝ օգտագործելով լազերային 

(scanner)  կամ մեկանգամյա օգտագործման ջերմաչափ։ 100.4 F և 

ավելի բարձր ջերմությունը համարվում է տենդ։ 

- Քանի որ COVID-19-ի անալիզները (թեստերը) շատ սահմանափակ 

են, հարբուխի և գրիպի ախտանշաններ  ունեցող բոլոր բնակիչներին 

համարեք  COVID-19-ով վարակված, և համատեղ կեցության 

հաստատության այդ բնակիչների համար կիրառեք 

նախազգուշական միջոցներ։ 

 

Մեկուսացման կանոնները (պրոտոկոլներ) – Ջերմություն և դժվար 

շնչառական ախտանիշներ ունեցող բնակիչներին արագ առանձնացրեք 

հաստատության մյուս անդամներից, և տրամադրեք հիվանդների 

համար նախատեսված առանձին տարածք կամ սենյակ՝ (ցանկալի է 

այնպիսի տարածքում, որտեղ առկա է պետքարան): 

- Մեկուսացման տարածքում կամ սենյակին կից անձնակազմի 

անդամների և բնակիչների համար տեղադրեք հստակ նշաններ,  

որպեսզի նվազեցնեք սիմպտոմատիկ և ոչ սիմպտոմատիկ անձանց  

շփումը միմյանց հետ։   

- Սիմպտոմատիկ բնակիչներ 

o  Հատկացրեք կացարան, որտեղ ջերմություն կամ շնչառական 

ախտանիշներ ունեցող բնակիչները կարող են ապրել առանձին 

շենքում, սենյակում կամ հատկացված տարածքում։ 

o Հատկացված սանհանգույցը պետք է պահվի և օգտագործվի միայն 

սիմպտոմատիկ անհատների օգտագործման համար։ 

o Եթե սիմպտոմատիկ բնակիչները պետք է տեղափոխվեն այնպիսի 

տարածքներով, որտեղ կան առանց սիմպտոմների բնակիչներ, 

ապա նրանք պետք է կրեն վիրաբուժական դիմակ և նվազագույնի 

հասցնեն այդ տարածքներով անցնելու ժամանակը։ 

o Այն բնակիչները, որոնք սերտ շփում են ունեցել սիմպտոմատիկ 

բնակչի հետ, պետք է 14 օր լինեն կարանտինի մեջ։ 

o Սերտ շփման սահմանման համար հետևե՛լ անձնակազմի 

անդամների ու բնակիչների վարակման մասին տեղեկությանը։ 

o Սիմպտոմատիկ բնակիչները պետք է սնվեն  առանց 

սիմպտոմների բնակիչներից հեռու, առանձին վայրում։ 

o Պետք է օգտագործել շարժական վարագույրներ (այլ կերպ ասած 

ստեղծել միջնապատ) առանձին տարածքներ ստեղծելու  համար։ 

o Անձնակազմը կարող է դադարեցնել բնակչի մեկուսացումը, եթե 

հետևյալ պահանջները բավարարվում են․ 

➢ Անցել է առնվազն 3 օր (72 ժամ) ապաքինումից հետո, որը 

սահմանվում է որպես առանց ջերմիջեցնող դեղորայքի 

ջերմության բացակայություն և շնչառական ախտանիշների 

(օրինակ՝ հազ, շնչարգելություն) բարելավում, ԵՎ առնվազն 7 

օր է անցել առաջին ախտանշանների հայտնվելուց հետո։ 

o Անձնակազմի անդամները պետք է պահպանեն մեկուսացման մեջ 

գտնվող բոլոր բնակիչների համար տեղեկամատյան, որպեսզի 

գրառեն և հետևեն նրանց ախտանիշները,  որոնք էլ կօգնեն   

որոշել բնակչի մեկուսացումը դադարեցնելու հարցը։ 

o Բարձր ռիսկայնության բնակիչներին խրախուսեք ախտանիշների 

վատթարացման դեպքում զանգահարել իրենց Հիմնական 

Խնամքի Մատակարարին (ՀԽՄ), եթե այդպիսինը կա, կամ 

խնդրեն անձնակազմի անդամներին զանգահարել շտապ 

օգնություն՝ 911։ Շտապ օգնություն  զանգահարելիս անձնակազմի 

անդամը կարգավարին (դիսպետչեր) պետք է  տեղեկացնի, 

բնակիչի COVID-19-ի ծանր ախտանիշների մասին։  

II. Նվազագույնի հասցրեք անձնակազմի այն անդամների թիվը, որոնք 

դեմ առ դեմ հարաբերություն ունեն ծանր շնչառական 

ախտանիշներով բնակիչների հետ։ Հիվանդության տարածումը 

կանխելու համար նրանց տրամադրեք ցուցմունքներ։ 

III. Եթե անձնակազմի անդամը գործ  ունի  հիվանդ բնակչի իրերի հետ, 

ապա նա պետք է օգտագործի մեկանգամյա օգտագործման 

ձեռնոցներ։ 

- Կարանտինում գտնվող ոչ սիմպտոմատիկ բնակիչներ 

o Հատուկ տարածք հատկացրեք ոչ սիմպտոմատիկ բնակիչների 

համար, որոնք շփվել են սիմպտոմատիկ բնակիչների հետ և պետք 

է 14 օր կարանտինում գտնվեն։ 

 

- Ոչ սիմպտոմատիկ, բայց բարձր ռիսկայնության բնակիչներ 

o Հնարավորության դեպքում առանձին տարածք հատկացրեք ոչ 

սիմպտոմատիկ բնակիչների համար, ովքեր նաև բարձր 

ռիսկայնություն ունեն (50 տարեկանից բարձր տարիքի անձիք, 

հարատև (քրոնիկ) առողջական   խնդիր ունեցող անձիք և հղի 

կանայք)։ Այս տարածքը պետք է հեռացված  լինի ցածր 

ռիսկայնության ոչ սիմպտոմատիկ, ոչ սիմպտոմատիկ 

կարանտինային և սիմպտոմատիկ բնակիչներից։ 

o Մտածեք բարձր ռիսկայնության բնակիչներին առանձին 

սենյակներում կամ ավելի քիչ սենյակակիցներով համատեղ 

օգտագործման սենյակներում տեղավորելու մասին։ 

 Տեղեկացրեք Լոս Անջելես Շրջանի Հանրային Առողջապահության 

Վարչությանը  (213) 240-7941 կամ (213) 974-1234 (ոչ աշխատանքային 

ժամերի շտապ օգնության օպերատոր) հեռախոսահամարների միջոցով, 

եթե սերտ շփում ունեցած երկու կամ ավելի բնակիչների կամ 

անձնակազմի անդամների մոտ 72 ժամվա ընթացքում ի հայտ է եկել  

սուր շնչառական հիվանդություն։ 

3. Անձնակազմի 
հիվանդ 
անդամները մինչև 
ապաքինվելը պետք 
է մնան տանը 

Անձնակազմի սիմպտոմատիկ անդամներ 

- Անձնակազմի անդամները պետք է ամեն օր հետևեն իրենց 

ախտանիշներին, և տուն գնան եթե վատառողջ են։ 

- Կիրառեք մեկուսացման ցուցմունքերը և իրականացրեք հստակ 

քաղաքականություն,  թե երբ կարող են անձնակազմի անդամները 

վերադառնալ աշխատանքի․ 

o  COVID-19-ի ախտանիշներ (սուր շնչառական հիվանդություն) 

ունեցող անձնակազմի անդամներին պետք է ցուցմունք տալ տուն 

գնալ և ինքնամեկուսանալ։ 

o Անձնակազմի անդամին տրամադրել տնային մեկուսացման 

ցուցմունքները և խորհուրդ տալ դիմել իրենց  բժշկին  

ախտանիշները վատթարանալու դեպքում , և եթե դրա 

անհրաժեշտությունը լինի։ 

o  Սիմպտոմատիկ անձնակազմի անդամները, որոնց հրահանգված 

է եղել մնալ տանը, կարող են դադարեցնել տնային մեկուսացումը, 

երբ հետևյալ երկու պահանջները բավարարված են․ 

➢ Անցել է առնվազն 3 օր (72 ժամ) ապաքինումից հետո, որը 

սահմանվում է  առանց ջերմիջեցնող դեղորայքի ջերմության 

բացակայություն և շնչառական ախտանիշների (օրինակ՝ հազ, 

շնչարգելություն) բարելավում, ԵՎ առնվազն 7 օր է անցել 

http://www.publichealth.lacounty.gov/

առաջին սիմպտոմների հայտնվելուց հետո։ 

 

4. Անձնակազմի 
հիվանդ 
անդամների հետ 
շփված անձիք 
պետք է մնան տանը 
մինչև ապաքինվելը  
և հետո 
վերադառնան 
աշխատանքի 

Անձնակազմի անդամների կամ բնակիչների հավանական 

վարակվածություն 

- Եթե պարզվել է, որևէ անձնակազմի անդամի կամ բնակչի մոտ կան 

COVID-19-ի ախտանշաններ (անկախ նրանից, թե արդյոք նրանց մոտ 

հաստատվել է COVID-19-ը, թե նրանց մոտ կան սիմպտոմներ, բայց 

վարակվածությունը հաստատված չէ), ապա պետք է պարզեք, թե նա  

որ անձնակազմի անդամների և բնակիչների հետ է սերտ շփում  

ունեցել,  որպեսզի այդ անձիք էլ կարանտինի մեջ լինեն։ 

o Սերտ շփում համարվում է ցանկացած ինտիմ կոնտակտը և այն 

շփումը, երբ տվյալ անձը հիվանդից գտնվել է 10 րոպեից ավելի 

տևողությամբ 6 ոտնաչափից պակաս հեռավորության վրա, 

սկսյալ իրենց ախտանիշների հայտնվելուց 48 ժամ առաջ մինչև 

մեկուսացման ժամանակահատվածի ավարտը։ Բացի այդ, 

ցանկացած անձ, ով շփում է ունեցել հիվանդի մարմնի 

հեղուկների և/կամ արտադրությունների հետ (օրինակ՝ հիվանդը 

հազացել/փռշտացել է նրա վրա, համատեղ օգտագործել են որևէ 

պարագաներ, դիպել է հիվանդի դեմքին, կամ էլ խնամել է 

հիվանդին առանց պաշտպանիչ հանդերձանք կրելու), պետք է 

լինի կարանտինի մեջ։ 

o Աշխատուժի ծայրահեղ պակասի ժամանակ անձնակազմի ոչ 

սիմպտոմատիկ անդամները, որոնք հավանական է ենթարկվել են 

վիրուսի ազդեցությանը, կարող են շարունակել աշխատել այն 

պայմանով, որ 14 օր կրեն վիրաբուժական դիմակ։ Այս ոչ 

սիմպտոմատիկ անձնակազմի անդամները աշխատանքային 

օրվա  ընթացքում  պետք է հետևեն իրենց մոտ  COVID-19-ի 

ախտանիշների բացակայության համար օրական երկու անգամ,  

առաջինը աշխատանքի գալուց առաջ, և երկրորդ անգամ՝ 

ցանկալի է ժամը 12-ին։ 

5. Քայլեր, որոնք 
պետք է արվեն, եթե 
COVID-19-ի մեկ 
կամ ավելի 
դեպք(եր) են 
հայտնաբերվել 
Թմրամիջոցների 
օգտագործման 

- Գործի դրեք արտակարգ իրավիճակների ձեր ծրագիրը՝ 

պաշտպանելու համար  անձնակազմի անդամներին և բնակիչներին։ 

- Եթե հայտնաբերել եք ծանր ախտանիշներով բնակչի, ապա 

զանգահարեք 911։ Տեղափոխումից առաջ տեղափոխման թիմին և 

բուժհաստատությանը տեղյակ պահեք, որ  բնակչի մոտ նկատվում են  

COVID-19 ախտանիշներ: Ծանր ախտանիշները ներառում են՝ 

o Ծայրահեղ դժվարացած շնչառություն (առանց շունչ քաշելու 

խոսելու անկարողություն) 

http://www.publichealth.lacounty.gov/

խանգարման 
(ԹՕԽ) բնակության 
վայրերում 

o Կապտավուն շրթունքներ կամ դեմք 

o Շարունակական ցավ կամ ճնշում կրծքավանդակում 

o Շարունակական ուժեղ գլխապտույտ կամ գլխում թեթևության 

զգացում  

o Նոր ի հայտ եկած շփոթմունք  կամ ոտքի կանգնելու 

անկարողություն 

o Նոր առաջացած չդադարող սպազմ կամ շարունակական 

սպազմներ 

- Բնակչից 6 ոտնաչափից փոքր հեռավորության վրա գտնվելիս 

անձնակազմի անդամները պետք է կրեն վիրաբուժական դիմակներ։ 

- Պաստառներ տեղադրեք ձեր անձնակազմին և բնակիչներին 

տեղեկացնելու հանրային առողջապահությանը վերաբերող 

խորհուրդների մասին, կանխելու համար հիվանդության 

տարածումը, ինչպես նաև ծառայությունների փոփոխությունների 

մասին, որոնք կարող են առնչվել հիվանդության բռնկմանը։ 

- Համոզվեք, որ հաստատության ներսում գտնվող ընդհանուր 

օգտագործման բոլոր տարածքները հետևում են շրջակա միջավայրի 

մաքրման հաճախակի և արդյունավետ փորձին։ 

 

- COVID-19-ի առաջին դեպքի հայտնաբերման ժամանակ Հանրային 

առողջապահության բուժքույրերը (ՀԱԲ) լրացուցիչ միջոցառումների 

մասին խորհուրդներ կտրամադրեն մեկուսացման և սերտ շփում 

ունեցած մարդկանց համար ։ COVID-19-ի հաստատված դեպքի 

մասին հաղորդելու համար զանգահարեք Սուր վարակիչ 

հիվանդությունների ծրագրին՝ (213) 240-7941 հեռախոսահամարով 

ցերեկային ժամերին կամ (213) 974-1234 հեռախոսահամարով ոչ 

աշխատանքային ժամերի շտապ օգնության օպերատորին։ 

- Շրջակա միջավայրի առողջապահական մասնագետները կարող են 

հաստատություն այցելել տեղում օգտակար խորհուրդներ տալու  և 

մաքրման/ախտահանման աշխատանքներին առնչվող տեխնիկական 

օգնություն տրամադրելու համար։ Շրջակա միջավայրի 

առողջապահական աշխատակցի այցելություն կարելի է խնդրել 

զանգահարելով  (626) 430-5201 հեռախոսահամարով Շրջակա 

Միջավայրի Առողջապահական ծրագրին։ 

 

6. Համոզվեք, որ 
անձնակազմի 
անդամները կրում 

Անձնական պաշտպանիչ միջոցներ անձնակազմի անդամների համար 

- Սիմպտոմատիկ անհատների հետ շփվելիս անձնակազմի 

անդամները պետք է բնակչին տրամադրեն վիրաբուժական դիմակ և 

են պաշտպանիչ 
հանդերձանք, եթե 
այդպիսի 
անհրաժեշտություն  
կա 

այդ  բնակիչների հետ սերտ շփում ունենալիս իրենք ևս կրեն 

վիրաբուժական դիմակ։ 

- Համոզվեք, որ բոլոր աշխատակիցները լվանում են իրենց ձեռքերը 

բնակիչների հետ շփումից առաջ և հետո, աղտոտված մակերեսներին 

կամ սարքավորումներին դիպչելուց հետո, ինչպես նաև ձեռնոցները, 

խալաթները և վիրաբուժական դիմակները հեռացնելուց հետո։ 

 

Խնամքի ապահովման գործողություններ (այս ծառայությունը 

տրամադրող հաստատությունների համար) 

- Օգտագործեք մեկանգամյա օգտագործման ձեռնոցներ խնամքի բոլոր 

գործողությունների և ընդհանուր մաքրման աշխատանքների 

ժամանակ, հատկապես այն դեպքում, եթե շփվել եք արյան, մարմնի 

հեղուկների, արտադրությունների, արտազատումների, վնասված 

մաշկի, արյունով կամ այլ վարակիչ նյութերով աղտոտված 

մակերեսների կամ սպիտակեղենի հետ։ Օգտագործելուց  հետո դեն 

նետեք և այլևս մի օգտագործեք ձեռնոցները։ 

- Եթե բնակիչը ունի շնչառական հիվանդություն, խնամքի  ընթացքում  

կրեք մեկանգամյա օգտագործման վիրաբուժական դիմակ։ Բնակչի 

դեմքին նույնպես դիմակ դրեք խնամքի ընթացքում։ Օգտագործումից 

հետո դեն նետեք դրանք և այլևս մի օգտագործեք։ 

- Ձեռնոցները և դիմակը հանելիս առաջինը հանեք և ազատվեք 

ձեռնոցներից։ Այնուհետև անմիջապես լվացեք ձեր ձեռքերը օճառով 

ու ջրով առնվազն 20 վայրկյան կամ օգտագործեք սպիրտային հիմքով 

ձեռքերի ախտահանիչ միջոց։  Այնուհետև ազատվեք դիմակից և 

անմիջապես նորից լվացեք ձեր ձեռքերը օճառով ու ջրով կամ էլ 

օգտագործեք սպիրտային հիմքով ձեռքերի ախտահանիչ միջոց։  

- Կարող եք օգտագործել պլաստիկե բազմակի օգտագործման կամ 

լվացվող խալաթ կամ գոգնոց, և յուրաքանչյուր օգտագործումից հետո 

ախտահանեք դրանք․ (1) խնամքի այնպիսի գործողությունների 

ժամաակ, որոնց ընթացքում  հնարավոր է  հեղուկի ցայտում կամ 

ցող, կամ (2) սերտ շփման խնամքի ժամանակ, ներառյալ՝ հիվանդին 

լողացնելը, երբ հնարավոր է պաթոգենների փոխանցում խնամողի 

ձեռքերին և հագուստին։ 

- Հնարավորության դեպքում կարող եք շնչառական հիվանդության 

ախտանիշներով բնակիչներին լողացնել անկողնում՝ խուսափելու 

համար ցայտերից և դիմակների թրջվելուց։ 

- Ջուրը քաշելուց առաջ փակեք զուգարանակոնքի կամ կոմոդի 

կափարիչը, որպեսզի խուսափեք ջրի ցայտերից կամ ցողերից։ 

- Բնակիչներին կերակրել օգնելիս սնունդի պատրաստումից առաջ 

լվացեք ձեռքերը և կրեք պաշտպանիչ հանդերցանք, այդ թվում՝ 

ձեռնոցներ և դիմակ, եթե կերակրման ժամանակ հիվանդը 

վատառողջ է։ 

- Սպասքը լվանալու ընթացքում կրեք ձեռնոցներ և ձեռնոցները 

հեռացնելուց հետո լվացեք ձեռքերը։ 

 

 

7. Հետևեք 
առողջապահական 
և տնային 
տնտեսության 
վարման լավագույն 
փորձին 

Առողջապահական և տնային տնտեսության վարման լավագույն փորձ 

 

- Անհրաժեշտ միջոցներ 

o Տրամադրեք համապատասխան հեշտ հասանելի միջոցներ  

հիգիենայի պահպանման և ախտահանման համար, այդ թվում՝  

ձեռքերի լվացման կետեր, օճառ, թղթե սրբիչներ և սպիրտային 

հիմքով ձեռքերի ախտահանիչ միջոց (հատկապես սննդի  

տարածքներում  և պետքարանների ներսում)։  

o Ձեռքերի հիգիենայի պահպանման համար  հաստատությունում 

պետք է հասանելի լինեն հակաբակտերիալ օճառ լվացարանների 

մոտ և ձեռքերի համար սպիրտային ախտահանիչը միջոց, 

հատկապես հաստատության մուտքերի մոտ։ 

o Համոզված եղեք  որ կան անձեռոցիկներ, և բոլոր լվացարանները 

զինված են օճառով ու թղթե սրբիչներով ձեռքերը լվանալու 

համար։ 

➢ Սովորեցրեք և հիշեցրեք բնակիչներին պահպանել ձեռքերի 

պատշաճ հիգիենա ամբողջ օրվա ընթացքում, հատկապես 

պետքարանից օգտվելուց հետո և ուտելուց առաջ։ 

o Ցանկացած բնակելի սենյակի ներսում, ելքի մոտ տեղադրեք 

աղբաման, որպեսզի աշխատակիցների համար հասանելի լինի 

ազատվել այնպիսի իրերից, ինչպիսիք են ձեռնոցները, 

վիրաբուժական դիմակները և խալաթները։ 

 

Մաքրման աշխատանքներ 

o Կանոնավոր կերպով և արդյունավետ ձևով մաքրեք և 

ախտահանեք «հաճախակի հպվող» բոլոր մակերեսներն ու 

առարկաները, օրինակ՝ դռների բռնակները, բազրիքները, 

վաճառասեղանները, ծորակների բռնակներն ու հեռախոսները։ 

o Շրջակա միջավայրի մաքրման աշխատանքները պետք է 
կատարվեն Շրջակա Միջավայրի Պաշտպանության 
Գործակալության (ՇՄՊԳ) կողմից հաստատված 
առողջապահական ախտահանիչներով, և նրանց կողմից 

առաջարկված ընթացքով։ Հետևել  Հանրային Առողջապահության 
Կալիֆորնիայի Վարչության AFL (Նամակ բոլոր 
հաստատությունների համար) Շրջակա միջավայրի վարակման 
վերահսկում կորոնավիրուս հիվանդություն 2019-ի (COVID-19) 
համար (02/19/20): 
➢ Եթե ձեռքի տակ չկա ՇՄՊԳ-ի կողմից գրանցված ախտահանիչ 

միջոց, ապա դուք կարող եք պատրաստել ձեր սեփական 

ախտահանիչը խառնելով մեկ թեյի գդալ 2%-անոց քլորի  

լուծույթը ¼ ջրի հետ։ Մեծ քանակի ախտահանիչ ստանալու 

համար 5 թեյի գդալ (1/3 բաժակ) քլորի լուծույթը խառնել մեկ 

գալոն (16 բաժակ) ջրի հետ։ Քլորային ախտահանիչ լուծույթը 

պատրաստեք ամեն օր կամ ըստ անհրաժեշտության։ Կարելի է 

օգտագործել ստուգիչ (թեստային) ժապավեններ՝ ստուգելու 

համար լուծույթի ճիշտ խտությունը։ Կարելի է օգտագործել 

70%-ից ավելի սպիրտ պարունակող  ախտահանիչներ, և 

պետք է հետևել   պիտակի  վրա գրված ցուցումունքներին։  

➢ Կարիք չկա հիվանդ մարդկանց պատկանող սպիտակեղենը, 

հագուստները, և սպասքը  լվանալ առանձին, սակայն դրանք պետք է 

մանրակրկիտ լվանալ ուրիշների կողմից օգտագործվելուց առաջ։ 

Մաքրող անձնակազմի անդամին զգուշացրեք խուսափել ախտոտ 

սպիտակեղենը լվանալուց առաջ «գրկել»՝ խուսափելու համար 

վարակներից։ Նույնպես նրանց  հանձնարարեք իրենց ձեռքերը 

լվանալ օճառով և ջրով կամ սպիրտային հիմքով ախտահանիչ 

միջոցով վարակված լվացքի հետ աշխատելուց անմիջապես  հետո։  

 

Կանխարգելեք և նվազեցրեք COVID-19-ի տարածումը հաստատությունների միջև 

 

Փոխադրում 

- Սահմանափակեք բոլոր բնակիչների փոխադրումը՝ թույլ տալով փոխադրումներ միայն 

կարևոր նպատակների համար։ Ոչ կարևոր փոխադրումները պետք է հետաձգվեն կամ չեղալ 

դառնան։  

- Եթե պետք է փոխադրեք սիմպտոմատիկ բնակիչների, ապա․ 

o Սիմպտոմատիկ բնակիչները Չպետք է փոխադրվեն ոչ սիմպտոմատիկ բնակիչների հետ։ 

o Սիմպտոմատիկ բնակիչները պետք է կրեն վիրաբուժական դիմակներ։ 

o Խուսափեք մի քանի սիմպտոմատիկ բնակիչներին միասին փոխադրելուց։ Եթե 

միաժամանակ անհրաժեշտ է փոխադրել մի քանի բնակչի, ապա բնակիչները և վարորդը 

պետք է պահպանեն սոցիալական հեռավորություն (>6 ոտնաչափ): Բնակիչը պետք է 

տեղավորվի վարորդի նստատեղի հակառակ կողմում ՝ այն նստատեղին, որն ավելի հեռու 

է վարորդի նստատեղից։ 

http://www.publichealth.lacounty.gov/

o Փոխադրամիջոցի պատուհանները պետք է բաց լինեն մեքենայի օդափոխությունը 

բարելավելու համար։ 

 

 

o Տրանսպորտային միջոցները պետք է հագեցած լինեն պլաստիկե ծածկոցներով կամ 

պատյաններով, որոնք կարելի է յուրաքանչյուր երթից հետո մաքրել և պատշաճ կերպով 

ախտահանել։ 

o Ունեցեք պատշաճ հիգիենայի պարագաներ, ներառյալ՝ անձեռոցիկներ, աղբամաններ կամ 

աղբի տոպրակներ օգտագործված անձեռոցիկների համար, ինչպես նաև սպիրտային 

հիմքով ձեռքերի ախտահանիչ միջոց։ 

o Եթե պատրաստվում եք տեղափոխել սուր շնչառական վիճակով բնակչին ավելի բարձր 

մակարդակի խնամքի կենտրոն, տեղեկացրեք Շտապ օգնության ծառայությանը կամ այլ 

փոխադրող ընկերության և զգուշացրեք նրանց, որ բնակիչն ունի չախտորոշված 

շնչառական բարդություն։ 

 

Ուղեցույց վարորդների համար 

- Սիմպտոմատիկ բնակիչներին փոխադրող վարորդները պետք է ձեռնարկեն 

համապատասխան միջոցառումներ, այդ թվում՝ կրեն պաշտպանիչ հանդերձանք, ներառյալ՝ 

վիրաբուժական դիմակ։ 

 

Սիմպտոմատիկ բնակիչների և անձնակազմի անդամների բազմակի դեպքերի տեղեկացում  

- Եթե ձեր հաստատությունում ավելի քան երկու բնակչի մոտ 3 օրվա (72 ժամվա) ընթացքում  

հայտնվել է ջերմություն և դժվար շնչառական երևութներ, տեղեկացրեք Լոս Անջելես Շրջանի 

Հանրային Առողջապահության Վարչությանը (213) 240-7941 հեռախոսահամարով ցերեկային 

ժամերին կամ (213) 974-1234 ոչ աշխատանքային ժամերի շտապ օգնության օպերատորին 

- Պլանավորեք   սիմպտոմատիկ բնակիչների տեղափոխումը OEM-ի 

կարանտինային/մեկուսացման բնակավայր, որոնք հիվանդության ժամանակ անկարող են 

ինքնամեկուսանալ: Զանգահարեք Հանրային Առողջապահության Վարչության ուղղորդման 

գիծ  (833) 596-1009 հեռախոսահամարով։ 

 

Լրացուցիչ աղբյուրներ 

• Լոս Անջելես Շրջանի Հանրային Առողջապահության Վարչության կորոնավիրուսի կայք՝ 

http://www.ph.lacounty.gov/media/Coronavirus/ 

• Լոս Անջելեսի առողջապահության զգուշացման ցանց (LAHAN)՝ Հանրային 

Առողջապահության Վարչությունը (ՀԱՎ) առաջնահերթ համարվող հաղորդակցությունները 

էլեկտրոնային փոստով ուղարկում են  առողջապահության մասնագետներին LAHAN-ի 

միջոցով։ Թեմաները ներառում են տեղական կամ ազգային մակարդակներով 

հիվանդության բռնկումները և առաջացող առողջական ռիսկերը։ 

http://publichealth.lacounty.gov/lahan/ 

http://www.publichealth.lacounty.gov/
http://www.ph.lacounty.gov/media/Coronavirus/
http://publichealth.lacounty.gov/lahan/

• ՀՏՀեր 

• Ինչ պետք է իմանաք (Ինֆոգրաֆիկ) 

• Բնապահպանական առողջություն (Ինֆոգրաֆիկ) 

• Հոգեկան առողջություն 

• Հիվանդ ժամանակ մնալ տանը - Պաստառ 

• Ձեռքերի լվացում 

• Ինչ պետք է անեմ վարակված լինելու դեպքում 

Եթե դուք հարցեր ունեք կամ ցանկանում եք խոսել ինչ-որ մեկի հետ, զանգահարեք Լոս Անջելես 

Շրջանի Տեղեկատվական գծին՝ 211 շուրջօրյա հեռախոսահամարով։ 

 

Մենք գնահատում ենք Ձեր պատրաստակամությունն ու նվիրվածությունը Լոս Անջելես համայնքի 

առողջության պահպանման գործին։ 

http://www.publichealth.lacounty.gov/

